
पक्षी व इतर जैवविविधतेत जगभरात घट होत आहे. ह्यावर तोडगा काढण्याच्या हेतूने आणि शाश्वत
विकासाकडे पावले उचलण्याच्या उद्देशाने भारताने महत्त्वाकांक्षी ध्येये ठेवली आहेत. ती साध्य करण्यासाठी
जैवविविधतेचे नियमित मूल्यांकन करणे गरजेचे आहे. State of India’s Birds 2020 हा अहवाल
भारतात आढळणाऱ्या पक्ष्यांची सद्यस्थिती व आकडेवारी जाणून घेण्याचा पहिला प्रयत्न होता. या

अहवालात संवर्धनासाठी के लेल्या वर्गीकरणातील, सर्वाधिक प्राधान्य देण्याची गरज असलेल्या गटात १०१
प्रजाती सूचित के ल्या होत्या.



तीन वर्षांनंतर ह्या दुसऱ्या आवृत्तीमध्ये अधिक माहितीच्या आधारे पूर्वीपेक्षा जास्त प्रजातींचे मूल्यांकन शक्य
झाले आहे. शिवाय पक्ष्यांचे नियमित, पद्धतशीर निरीक्षण करणे आणि त्यांच्यावरील संकटांचा अधिक

आणि नव्याने अभ्यास करण्यावर भर दिला गेलेला आहे.



२०२३ मधील हा अहवाल साकारण्यासाठी १३ संस्थांनी एकत्र येउन काम के ले आहे. यांमध्ये सरकारी
संस्था, विश्वविद्यालये व स्वयंसेवी संस्थांचा समावेश आहे. या अहवालात वापरली गेलेली अधिकांश माहिती

व निरीक्षणे ही भारतभर पसरलेल्या असंख्य पक्षीनिरीक्षकांचे योगदान आहे. हा अहवाल सामन्य
नागरिकांच्या एकत्रित सहभागामुळे  शक्य झाला आहे. आपले लाडके  पक्षी आणि मौल्यवान जैवविविधता

टिकवून ठेवण्याकरिता नागरिकांचा सहभाग व सामूहिक कृ ती गरजेची आहे.

भाषांतर: के दार चांफे कर, पूजा पवार, प्रीती बंगाळ



भारतातील विविध ठिकाणच्या
अभ्यासांतून दिसून येते की पक्ष्यांचे
नियमितपणे व पद्धतशीर निरीक्षण करणे
महत्वाचे आहे.

पक्ष्यांसाठी धोकादायक ठरू
शकतील अशा आठ मुख्य बाबींचे
संश्लेषण के ले आहे.

 गेल्या तीन दशकांत
कोकिळांची संख्या
वाढल्याचे दिसते.

 मोरांच्या संख्येत होणारी
वाढ कायम आहे.

शिकारी पक्षी, किनारपट्टीवर राहणारे
स्थलांतरीत पक्षी आणि बदकांच्या संख्येत
सर्वाधिक घट झालेली दिसून येते.

संरक्षणाची गरज असलेल्या प्रजातींकडे लक्ष वेधणे,
दुर्लक्षित अधिवासांच्या समस्या सोडवणे आणि संशोधन
व निरिक्षणास प्रोत्साहन देण्यासाठी धोरणात्मक बदल
घडवणे आणि ते बदल प्रत्यक्ष संरक्षण कार्यात उतरवणे
गरजेचे आहे.

माळरानांसारख्या मोकळ्या
अधिवासांत व नद्या आणि
समुद्र्किनारी राहणाऱ्या पक्ष्यांच्या
संख्येत घट दिसून येते.

गेल्या आठ वर्षांत २१७
प्रजातींची संख्या स्थिर
असल्याचे किंवा
वाढल्याचे दिसून येते.

२१७

पक्ष्यांच्या संवर्धनासाठी के लेल्या
वर्गीकरणातील, सर्वाधिक
प्राधान्य देण्याची गरज असलेल्या
गटात १७८ प्रजातींचा समावेश
के ला गेला आहे.

१७८

भारतात आढळणाऱ्या ९४२ पक्ष्यांचे
संवर्धन प्राधान्यासाठी वर्गीकरण
करण्याकरीता, मूल्यांकन करण्यात आले.

९४२

भारतीय नीलपंख (Indian Roller),
व इतर १३ प्रजातींचे IUCN 'रेड
लिस्ट' साठी नव्याने मूल्यांकन करणे
आवश्यक आहे.

१४

पक्षीनिरीक्षकांनी के लेल्या ३ कोटी नोंदींचे
विश्लेषण करण्यात आले.

